
ᔓᓂᔭᐧᐃ ᐧᐃᒋᐦᐃᑯᐧᐃᓇᐣ

ᐊᐧᐃᐦᐊᓱᐧᐃ ᔓᓂᔭ ᒋᐅᒋ ᑎᐸᐦᐃᑲᑌᐠ ᐊᐸᒋᒋᑲᓇᐣ

ᐁᐧᑲ ᐅᐧᐁ ᐊᐧᐃᐦᐊᓱᐧᐃ ᔓᓂᔭ ᒋᐅᒋ ᑎᐸᐦᐃᑲᑌᐠ ᐊᐸᒋᒋᑲᓇᐣ ᐅᒪ ᐅᒋᐧᐃᒋᐦᐊᐧᐊᐠ ᒋᐊᑕᐧᐁᐧᐊᐨ ᐊᐸᒋᒋᑲᓇᐣ ᑫᓇᑕᐧᐁᑕᑯᓯᐧᐊᐨ ᒋᐊᔭᐧᐊᐨ ᒣᐧᑲᐨ ᐱᒥ 
ᐃᐡᑯᓄᐧᐃᐧᐊᐨ.

ᐁᐧᑲ ᒥᓇ ᓂᓯᑕᐧᐃᓂᑲᑌ ᐸᐸᑲᐣ ᑲᐊᐃᓇᑭᑌᑭᐣ ᐊᐸᒋᒋᑲᓇᐣ ᑲᓇᑕᐧᐁᑕᑯᓯᐧᐊᐨ ᒋᐊᑕᐧᐁᐧᐊᐨ ᐃᒪ ᑲᐃᔑᓇᓇᑲᐧᐃᓭᑭᐣ ᐊᓄᑭᐃᐦᐃᐧᐁ ᐃᐡᑯᓄᐧᐃᓂᐠ.

ᐅᒪ ᑲᐊᓂᒪᓯᓇᐦᐃᑲᑌᑭᐣ ᐊᒥ ᒥᓂᑯᐠ ᑫᐃᑯᒥᓂᐧᑕ ᐊᐧᐃᐦᐊᓱᐧᐃᓂ ᐃᒪ ᑲᐃᔑ ᐸᐱᑭᓯ ᐃᐡᑯᓄᐧᐃᐦᐃᐧᑕ
ᐊᓄᑭᑕᒪᑫᐧᐃᓇᐣ ᑲᑕᓇᓄᑲᑌᑭᐣ  $300
ᐧᐊᑲᐦᐃᑫᐧᐃ ᐊᓄᑭᐧᐃᐣ  $400 
ᑫᑯᓇᐣ ᑲᑕᔑ ᐅᔑᒋᑲᑌᑭᐣ  $400
ᐊᓄᑭᐧᐃ ᑲᐡᑭᐦᐅᐧᐃᓇᐣ  $800

ᐅᐧᐁ ᐊᐧᐃᐦᐊᓱᐧᐃᐣ ᑲᐧᐃᐣ ᑕᓇᑭᓭᓂ ᐃᐧᐁᓂ ᐅᒪᓯᓇᐦᐃᑫᐧᐃᐣ ᒥᓂᑯᐠ ᑫᐱᒥ ᐃᐡᑯᓄᐨ ᐁᐧᑲ ᒥᓇ ᐊᑯᓇᐠ ᐯᔑᑯᐊᐦᑭ ᑭᐃᐡᐧᑲ ᑭᔑᑐᐨ ᐅᑎᐡᑯᓄᐧᐃᐣ. ᐊᐱ 
ᐯᔑᑯᐊᐦᑭ ᑭᑭᔑᐱᓭᓂᐠ, ᐊᒥᐦᐃᒪ ᐊᐱᐣ ᑫᐊᓄᒋ ᐱᒥᓇᑭᓭᓂᐠ ᐊᐧᐃᐦᐊᓱ ᐊᑭᑕᒪᑫᐧᐃᐣ 1.5 ᐱᕑᓭᐣᐟ.  ᑭᐡᐱᐣ ᐅᑎᐡᑯᓂ ᓄᑌᐳᓂᐃᐡᑯᓄᐨ ᓇᐣᑕ ᐁᑭ 
ᑭᐡᑭᓂᑲᑌᓂᐠ ᑲᐧᐃᐃᐡᑯᓄᐸᐣ, ᓇᑕᐧᐁᑕᑯᓯ ᒋᑭᐧᐁ ᐸᑭᑎᓇᐨ ᔓᓂᔭᐣ ᐧᐁᑎ ᐅᐣᑌᕑᐃᔪ ᐅᑭᒪᐅᓂᐠ ᐁᐧᒪᔦ 60 ᑕᓱᑭᔑᑲ ᐊᐱᐣ ᑲᑭ ᑭᐡᑭᓂᑲᑌᓂᐠ 
ᑲᐧᐃᐃᐡᑯᓄᐸᐣ. ᐊᐱ 60 ᑕᓱᑭᔑᑲ ᐁᑭᐊᐧᓭᓭᓂᐠ, ᐊᒥ ᐃᒪ ᑫᐊᓄᒋ ᐱᒥᓇᑭᓭᓂᐠ ᐊᐧᐃᐦᐊᓱ ᐊᑭᑕᒪᑫᐧᐃᐣ 1.5 ᐱᕑᓭᐣᐟ.

ᐊᐧᐁᓀᐣ ᐅᐧᐁᓂ ᑫᑭᐅᑕᐱᓇᑭᐸᐣ? 

ᐱᑯ ᐊᐧᐁᓀᐣ ᑕᑭᐊᐧᐃᐦᐊᓱ ᔓᓂᔭᐣ ᒋᐅᒋ ᐊᑕᐧᐁᐨ ᐊᐸᒋᒋᑲᓇᐣ ᑲᐊᓂ ᒪᒋᐃᐡᑯᓄᐧᐃᐧᐊᐨ.

ᐊᓂᐣ ᓇᐣᑕ ᐊᐣᑎ ᑫᑭᐅᑎᓇᒪᐸᐣ ᐧᐃᐅᑕᐱᓇᒪᐣ ᐅᐧᐁ ᐊᐧᐃᐦᐊᓱᐧᐃ ᔓᓂᔭ ᒋᐅᒋ ᑎᐸᐦᐃᑲᑌᐠ ᐊᐸᒋᒋᑲᓇᐣ?

ᑭᐡᐱᐣ ᐅᑎᐡᑯᓂ ᐧᐃᒧᐡᑭᓀᐱᐦᐃᑫᐨ ᐊᐧᐃᐦᐊᓱᐧᐃᐣ, ᓇᑕᐧᐁᑕᑯᓯ ᒋᒪᓯᓇᐦᐅᓱᐨ ᓇᑯᒥᑐᐧᐃ ᒪᓯᓇᐦᐃᑲᓂ ᑲᐃᔑ ᐧᐊᐧᐃᒋᑲᑌᑭᐣ ᑫᑯᓇᐣ ᐁᐧᑲ ᑲᑭᓇ ᑲᐅᐡᑭ 
ᐃᐡᑯᓄᐨ ᑕᐃᔑᓂᔕᐦᒪᐧᐊᐧᐊᐠ, ᐁᐧᑲ ᐊᐱᐣ ᐧᐁᑎ ᐅᑭᒪᐅᓂᐠ ᑲᐅᒋᐱᒥᐧᐃᒋᑲᑌᑭᐣ ᐃᐡᑯᓄᐧᐃᓇᐣ ᒋᐃᔑ ᑭᐧᐁᓂᔕᐦᐊᒧᐧᐊᐨ ᑲᑭᐊᔑᑎᓂᑲᑌᐠ ᐱᒋᐯᐸᐣ 
ᑫᐃᔑᑭᐧᐁᓂᔕᐦᐊᐠ.

ᐁᐧᑲ ᑕᐡ ᐅᑭᒪᐅᐣ ᐅᑲᐱᓇᐧᑫᐧᐁᔑᒪᐣ ᑲᑭᒧᐡᑭᓀᐱᐦᐃᑫᓂᐨ ᐁᐧᒪᔦ 60 ᑕᓱᑭᔑᑲ ᐊᐱᐣ ᑲᑭᒪᓯᓇᐦᐊᑭᐸᐣ ᐊᐧᐃᐦᐊᓱ ᓇᑯᒥᑐᐧᐃᓂ.

ᑭᔭᐱᐨ ᐧᐃᑭᑫᑕᒪᐣ

ᐃᔑᑭᑐᐣ ᐧᐁᑎ ᐅᐣᑌᕑᐃᔪ ᐅᑭᒪᐅᐣ ᐊᓄᑭᐧᐃᐦᐃᐧᐁ ᐃᐡᑯᓄᐧᐃᓇᐣ, ᑭᒋᐃᐡᑯᓄᐧᐃᓇᐣ ᐊᐧᐃᐦᐊᓱᐧᐃ ᔓᓂᔭ ᒋᐅᒋ ᑎᐸᐦᐃᑲᑌᐠ ᐊᐸᒋᒋᑲᓇᐣ ᐁᑲ ᑲᑎᐸᐦᐃᑲᑌᐠ 
ᑲᐃᔑᑭᑐᓇᓄᐧᐊᐠ 1-800-313-1746.

1-800-387-5656
(416) 326-5656 ᐧᐁᑎ ᑐᕑᐊᐣᑐ

www.ontario.ca/employmentontario

